
12, అక్టోబర్ 2026, సోమవారం భారత్ సమాచార్

రబీలో వరి వద్దు.. ప్రత్యామ్నాయ పంటలే మేలు ప్రతిమా సింగ్

భారత్ సమాచార్, మెదక్ జిల్లా: ఎల్‌నినో ప్రభావంతో

రాబోయే నెలల్లో వర్షపాతం తగ్గే  అవకాశం ఉన్న

నేపథ్యంలో రైతులు ప్రత్యామ్నాయ పంటల సాగుపై దృష్టి

పెట్టాలని జిల్లా కలెక్ట ర్ ప్రతిమా సింగ్ సూచించారు.

ముఖ్యంగా ఈ రబీ సీజన్‌లో అధిక నీరు అవసరమయ్యే

వరి సాగుకు దూరంగా ఉండి, తక్కువ నీటితో పండే

పంటలను ఎంచుకోవాలని పిలుపునిచ్చా రు. అందుబాటులో

ఉన్న నీటి వనరులు, వాతావరణ పరిస్థి తులను అంచనా

వేసుకొని సాగు ప్రణాళిక రూపొందించుకోవాలని తెలిపారు.

సోమవారం రామాయంపేటలోని రైతు వేదికలో
నిర్వహించిన రైతు నేస్తం  కార్యక్రమానికి కలెక్ట ర్ ప్రతిమా

సింగ్ హాజరయ్యారు. కార్యక్రమం అనంతరం రైతులతో

మాట్లాడి, రాబోయే పంటల సాగు, నీటి వినియోగం,

ప్రత్యామ్నాయ పంటల ఎంపిక, ప్రభుత్వ సబ్సిడీలపై పలు

సూచనలు చేశారు.

వరి సాగు తగ్గిం చి.. ప్రత్యామ్నాయ పంటల వైపు అడుగులు

జిల్లాలోని 76 రైతు వేదికల్లో రైతులు ప్రత్యక్షంగా రైతు

నేస్తం  కార్యక్రమాన్ని వీక్షిస్తున్నారని కలెక్ట ర్ తెలిపారు.

జిల్లాలో 3.14 లక్షల ఎకరాల్లో వరి సాగు చేయాల్సి

ఉండగా, ఎల్‌నినో ప్రభావంపై వ్యవసాయ శాఖ అధికారులు

రైతులకు అవగాహన కల్పించడంతో ప్రస్తుతం 1.94 లక్షల

ఎకరాల్లో మాత్రమే వరి సాగు చేపట్టి నట్లు  వివరించారు.

నీటి ఎద్దడిని అధిగమించేందుకు మిగతా రైతులు

ప్రత్యామ్నాయ పంటల సాగుకు మొగ్గు  చూపుతున్నారని

చెప్పారు. గతంతో పోలిస్తే  28 వేల ఎకరాల్లో అదనంగా

అంతర పంటలు సాగు చేస్తున్నట్లు  పేర్కొన్నారు.

రాష్ట్రంలో నెలకొన్న ఎల్‌నినో పరిస్థి తుల కారణంగా

అక్టోబర్, నవంబర్, డిసెంబర్ నెలల్లో వర్షాలు తక్కువగా

కురిసే అవకాశం ఉందని తెలిపారు. ఈ పరిస్థి తులను

దృష్టిలో ఉంచుకొని రైతులు ముందుగానే పంటల ప్రణాళిక

సిద్ధం చేసుకోవాలని సూచించారు. వరి సాగు

ప్రారంభించిన తర్వాత అవసరమైన స్థా యిలో నీరు
అందుబాటులో లేకపోతే పెట్టు బడి నష్టపోయే ప్రమాదం

ఉందని, దాని ప్రభావం రైతు కుటుంబాల ఆర్థి క పరిస్థి తిపై

పడుతుందని వివరించారు.



తక్కువ నీటితో పండే పంటలను ఎంచుకోవాలి

ఈ రబీ సీజన్‌లో వరికి బదులుగా పప్పుధాన్యాలు,

నూనెగింజల పంటలకు ప్రాధాన్యత ఇవ్వాలని కలెక్ట ర్

సూచించారు. మినుములు, పెసర్లు , శనగలు, కందులు

వంటి పప్పుధాన్యాలతో పాటు వేరుశనగ, పొద్దు తిరుగుడు,

కుసుమలు, నువ్వులు వంటి పంటలను సాగు చేసేందుకు

రైతులు ముందుకు రావాలని కోరారు.

రైతులు తమ భూమి స్వభావం, అందుబాటులో ఉన్న నీటి
వనరులు, స్థా నిక వాతావరణ పరిస్థి తులను పరిగణనలోకి

తీసుకొని పంటను ఎంపిక చేసుకోవాలని తెలిపారు.

వ్యవసాయ శాఖ అధికారుల సలహాలు తీసుకొని సాగు

చేపడితే అనవసర పెట్టు బడి నష్టా లను తగ్గిం చుకోవచ్చ ని

చెప్పారు. సంప్రదాయ పంటల సాగు విధానాల్లో

పరిస్థి తులకు అనుగుణంగా మార్పులు చేసుకోవాలని,

వర్షపాత అంచనాలు, పంటలకు అవసరమైన నీటి

పరిమాణాన్ని ముందుగానే అంచనా వేయాలని

సూచించారు.

ఒకసారి పంట వేసిన తర్వాత నీటి కొరత ఏర్పడితే రైతులు

తీవ్ర ఇబ్బం దులు ఎదుర్కొనే అవకాశం ఉంటుందని,

అందువల్ల ప్రత్యామ్నాయ పంటలపై ముందుగానే అవగాహన

పెంచుకోవాలని పేర్కొన్నారు.

డ్రిప్, స్ప్రిం క్ల ర్ల వినియోగంతో నీటి పొదుపు

సాగునీటిని పొదుపుగా వినియోగించుకునేందుకు డ్రిప్
ఇరిగేషన్, స్ప్రిం క్ల ర్ వంటి సూక్ష్మ సేద్య పద్ధతులను

ఉపయోగించాలని కలెక్ట ర్ తెలిపారు. ఈ విధానాల ద్వారా

అందుబాటులో ఉన్న నీటిని సమర్థవంతంగా

వినియోగించుకొని పంటలకు అవసరమైన నీటిని

అందించవచ్చ ని వివరించారు.

సూక్ష్మ సేద్య పరికరాల ఏర్పాటుకు ప్రభుత్వం అందిస్తున్న

సబ్సిడీలను రైతులు సద్వినియోగం చేసుకోవాలని

సూచించారు. ఎస్సీ, ఎస్టీ  రైతులకు 90 శాతం వరకు,

జనరల్, ఓబీసీ వర్గాలకు చెందిన రైతులకు 80 శాతం

వరకు సబ్సిడీ అందుబాటులో ఉన్నట్లు  తెలిపారు. అర్హులైన

రైతులు తమకు అవసరమైన పరికరాల వివరాలను

సంబంధిత ఉద్యానవన శాఖ అధికారులకు అందించి,

నిబంధనల ప్రకారం ప్రభుత్వ సహాయం పొందాలని

చెప్పారు. ఈ పథకాలపై రైతులకు పూర్తి  సమాచారం

అందించాలని అధికారులకు సూచించారు.

ఎరువులు, విత్తనాల సరఫరాపై ప్రత్యేక దృష్టి

గ్రామాల్లో రైతులకు అవసరమైన ఎరువులు, విత్తనాలు, ఇతర

వ్యవసాయ ఇన్‌పుట్స్ అందుబాటులో ఉండేలా చర్యలు

తీసుకోవాలని కలెక్ట ర్ అధికారులకు సూచించారు.

ముఖ్యంగా యూరియా సరఫరాలో రైతులకు ఇబ్బం దులు

తలెత్తకుండా ఏర్పాటు చేసిన విక్రయ కేంద్రాలు సక్రమంగా

పనిచేస్తున్నాయో లేదో పరిశీలించాలని తెలిపారు.



రాబోయే పంటల సాగుకు అవసరమైన ఇతర వ్యవసాయ

ఉత్పాదకాలను కూడా ముందుగానే అందుబాటులో

ఉంచాలని చెప్పారు. రైతులు తమ అవసరాలకు

అనుగుణంగా విత్తనాలు, ఎరువుల విషయంలో ముందస్తు

ప్రణాళికతో వ్యవహరించాలని సూచించారు.

ప్రత్యామ్నాయ పంటలపై రైతు నేస్తం  అవగాహన

జిల్లా వ్యవసాయ అధికారి దేవకుమార్ మాట్లాడుతూ.. రైతు

నేస్తం  కార్యక్రమం ద్వారా ప్రత్యామ్నాయ పంటల సాగు,

నీటి పొదుపు పద్ధతులు, ప్రభుత్వ సబ్సిడీలు, వ్యవసాయ

సమస్యల పరిష్కారంపై రైతులకు అవగాహన కల్పిస్తున్నట్లు

తెలిపారు. ప్రస్తుత వాతావరణ పరిస్థి తులను దృష్టిలో

ఉంచుకొని ఈ రబీ సీజన్‌లో వరి సాగు చేయకుండా

ప్రత్యామ్నాయ పంటలను ఎంచుకోవాలని రైతులను

కోరారు. ప్రత్యామ్నాయ పంటలు సాగు చేసిన రైతులు తమ

అనుభవాలను కార్యక్రమంలో పంచుకున్నారు.

ఈ కార్యక్రమంలో జిల్లా వ్యవసాయ అధికారి దేవకుమార్,

CPO సురేష్, రామాయంపేట మున్సిపల్ చైర్‌పర్సన్

గజవాడ లావణ్య నాగరాజు గుప్తా , వైస్ చైర్‌పర్సన్

పోచమ్మల నవనీత గణేష్, నాలుగో వార్డు  కౌన్సిలర్ బైరం

స్వప్న కుమార్, ఏడో వార్డు  కౌన్సిలర్ గజవాడ నాగరాజు

గుప్తా , 11వ వార్డు  కౌన్సిలర్ డాకీ శ్యామల స్వామి, రెండో

వార్డు  కౌన్సిలర్ కొక్కు ప్రవీణ్, ఆదర్శ రైతు అశోక్ రెడ్డి, బ్లాక్

కాంగ్రెస్ అధ్యక్షుడు రమేష్ రెడ్డి, MEO శ్రీనివాస్, మండల

వ్యవసాయ అధికారి ప్రవీణ్ కుమార్ తదితరులు

పాల్గొన్నారు.

